
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৮
কাহিনী





নির্দ্দোষ কন্যারে―লােকে তােরে ধন্য কবে―

কিন্তু মাতঃ নিত্যকাল অপরাধী র’বে

শ্মশানের অধীশ্বর পদে।




রমাবাই




জ্বাল চিতা,

সৈন্যগণ! ঘের আসি বন্দিনীরে।





অমাবাই




পিতা!





বিনায়ক রাও




ভয় নাই, ভয় নাই! হায় বৎসে হায়

মাতৃহস্ত হতে আজি রক্ষিতে তােমায়

পিতারে ডাকিতে হল।—যেই হস্তে তােরে

বক্ষে বেঁধে রেখেছিনু, কে জানিত ওরে

ধর্ম্মেরে করিতে রক্ষা, দোষীরে দণ্ডিতে

সেই হস্তে একদিন হইবে খণ্ডিতে

তােমারি সৌভাগ্যসূত্র হে বৎসে আমার!





অমাবাই




পিতা!





বিনায়ক রাও




আয় বৎসে! বৃথা আচার বিচার

পুত্রে লয়ে মাের সাথে আয় মোর মেয়ে

আমার আপন ধন। সমাজের চেয়ে

